
Dieđut divššohasaide, geaidda dahkko 

SIGMOIDEOSKOPIIJA - GASSACOALI 

VUOLIMUS OASI ISKKADEAPMI

Iskkadeami ulbmil

Iskkadeami ulbmil lea čielggadit, leago gassačoali vuolimus oasis váddu. Dat dahkkojuvvo soddjilis bohcciin (endoskohpain), mii jođihuvvo bahtačoali čađa gassačoallái. Bohcci čađa sáhttá dárbbu mielde váldit iskosiid vuohččecuoccas. Iskkadeapmi ii dábálaččat bávččat, muhto sáhttá leat unohas.

Mo ráhkkanit čoalleiskkadeapmái

Lihkostuvvan iskkadeami eaktun lea, ahte fidnet čoali guorranit vuđolaččat. Dasa dárbbašat 
3 Klyx, maid oasttát dálkkasgávppis resepta haga.

Beaivvi ovdal sigmoideoskopiija

Borat dego juo lávetge, dasa lassin jugat unnimusat 2 lihttera deaja, káfe, sáhpi, bruvssa, sodačázi, gehppesvuola, "vørtervuola", liema dahje čázi. Ale juga eará. 

Eahket ovdal sigmoideoskopiija

Bija 1 Klyx bahtačoallái. Skáhpus leat geavahanrávvagat. Go leat gurren čoali, bidjal vel nuppi Klyx seammá láhkai.

Iskkadanbeaivvi

Bija iđđedis 1 Klyx bahtačoallái, nugo dahket ovddit eahketge. Jus dat lea váttis, omd. guhkes mátkki geažil, sáhtát bidjat Klyxa dáppe. Dalle dárbbašat eanet áiggi ovdal iskkadeami. Almmut go boađát.

Iskkadanbeaivve sáhtát borrat ja juhkat dego beaivvi ovdalge. 

Gastroenterologalaš iskkadanlaboratoriijas leat beaivválaččat máŋggat iskkadeamit ja guhkes vuordinlisttut. Danin lea hui mávssolaš, ahte boađát rievttes áigge ja almmuhat, jus it beasa boahtit šihttojuvvon áigái. 

Divššohasat, geat maŋŋonit almmutkeahttá, sáhttet báhcit maŋimužžii dan beaivve, dahje oažžut ođđa áiggi eará beaivái. 

